
REPUBLIKA E SHQIPERISE 
PRESIDENT! 

D E K R E T  

"PER 

KTHIMIN E LIGJIT NR. 37/2019 "PER DISA SHTESA NE AKTIN 
NORMATIV, ME FUQINE E LIGJIT, NR. 4, DATE 9.7.2008, TE 

KESHILLIT TE MINISTRA VE, "PER PRIV ATIZIMIN DHE DHENIEN 
NE PERDORIM SHOQERIVE TREGTARE DHE INSTITUCIONEVE 

SHTETERORE TE NDERMARRJEVE APO OBJEKTEVE TE VE<;ANTA, 
MJETEVE KRYESORE DHE MJETEVE TE XHIROS SE KETYRE 

NDERMARRJEVE", MIRATUAR ME LIGJIN NR. 9967, DATE 24.7.2008, 

DHE NDRYSHUAR ME LIGJIN NR. 3/2015". 

Ne mbeshtetje te neneve 85, pika 1 dhe 93, te Kushtetutes, 

Dekretoj 

Kthimin per rishqyrtim ne Kuvend te ligjit nr. 37/2019 ''Per disa shtesa ne aktin 

normativ, me fuqine e ligjit, nr. 4, date 9.7.2008, te Keshillit te Ministrave, "Per 

privatizimin dhe dhenien ne perdorim shoqerive tregtare dhe institucioneve 

shteterore te ndermarrjeve apo objekteve te vec;anta, mjeteve kryesore dhe mjeteve 

te xhiros se ketyre ndermarrjeve", miratuar me ligjin nr. 9967, date 24. 7 .2008, dhe 

ndryshuar me ligjin nr. 3/2015", sipas arsyetimit bashkelidhur. 

Nr. Dekreti 11226 

Tirane, me 15.07 .2019 



Arsyet e kthimit te ligjit nr. 37/2019 

"Per disa shtesa ne aktin normativ, me fuqine e ligjit, nr. 4, date 9.7.2008, te Keshillit te 

Ministrave, "Per privatizimin dhe dhenien ne perdorim shoqerive tregtare dhe institucioneve 

shteterore te ndermarrjeve apo objekteve te ve�anta, mjeteve kryesore dhe mjeteve te xhiros 

se ketyre ndermarrjeve", miratuar me ligjin nr. 9967, date 24.7.2008, ndryshuar me ligjin nr. 

3/2015". 

Ne seancen plenare te dates 20 qershor 2019, Kuvendi i Shqiperise ka miratuar ligjin nr. 37/2019 

"Per disa shtesa ne aktin norrnativ, me fuqine e ligjit, nr. 4, date 9. 7 .2008, te Keshillit te Ministrave, 

"Per privatizimin dhe dhenien ne perdorim shoqerive tregtare dhe institucioneve shteterore te 

nderrnarrjeve apo objekteve te ve9anta, mjeteve kryesore dhe mjeteve te xhiros se ketyre 
nderrnarrjeve", miratuar me ligjin nr. 9967, date 24.7.2008, dhe ndryshuar me ligjin nr. 3/2015". 

Ky ligj i eshte derguar Presidentit te Republikes per dekretim dhe shpallje me shkresen nr.2596 prot., 

date 26.06.2019 te Kuvendit, administruar ne Institucionin e Presidentit te Republikes me nr. 2003 

prot., date 26.06.2019. 

Sipas relacionit qe ka shoqeruar projektligjin dhe sipas perrnbajtjes se dispozitave te miratuara nga 

Kuvendi, ky ligj ka per objekt dhe qellim te tij te beje disa shtesa ne aktin norrnativ, me fuqine e 

ligjit, nr.4, date 9.7.2008, te Keshillit te Ministrave, miratuar me ligjin nr.9967, date 24.7.2008, dhe 

ndryshuar me ligjin nr.3/2015, ne menyre qe ky akt norrnativ te pershtatet ne funksion te disa 

siperfaqeve toke shteterore qe preken nga planet e pergjithshrne vendore. 

Kjo nisem legjislative eshte propozim i Keshillit te Ministrave dhe per shqyrtimin e saj, kjo 9eshtje 

eshte ndjekur nga Komisioni i <;eshtjeve Ligjore, Administrates Publike dhe te Drejtat e Njeriut ne 

Kuvendin e Shqiperise, ne cilesine e komisionit pergjegjes. 

Ne relacionin shoqerues te Keshillit te Ministrave nderrnarrja e kesaj nisme referohet se eshte marre 

shkas nga vullneti i mire per te adresuar disa problematika qe ndeshen aktualisht me disa siperfaqe 
toke shteterore, te cilat preken nga planet e pergjithshrne vendore. 

Konkretisht, sipas Keshillit te Ministrave ne rnjaft raste ekzistojne siperfaqe te ndryshrne toke prone 

private te cilat jane te p�rfshira ne planet e rniratuara te zhvillimit urban nga ana e njesive te 

veteqeverisjes vendore. Keto siperfaqe toke private rrethojne, prekin ose jane menjehere ne kufi me 
copeza/siperfaqe relativisht te vogla toke ne pronesi te qeverisjes qendrore ose te njesive te 
veteqeverisjes vendore. 

Gjithashtu, eshte vendosur kushti qe pjesa shteterore qe tjetersohet sipas ketij ligji te mos jete me e 

madhe se 20 per qind e prones qe do te zhvillohet, nderkohe qe kushtet dhe kriteret qe duhet te 

plotesoje kerkuesi i tjetersimit me kontrate te prones shteterore, menyren e vleresimit te prones 
shteterore, si dhe organet qe perfshihen gjate procesit dhe rolin e tyre do te percaktohen me vendim 
te Keshillit te Ministrave. 

Institucioni i Presidentit te Republikes vleresoi perputhshrnerine e ketij ligji duke bere nje analize te 
kujdesshrne te perrnbajtjes se tij me kuadrin ligjor ekzistues ne fuqi, si dhe efekteve te aplikimit te 
kesaj norrne te re ligjore me nivelin e mbrojtjes qe ky ofron ajo perkndrejt interesit publik. 

Ne perfundim te shqyrtimit te ligjit nr. 37/2019 "Per disa shtesa ne aktin normativ, me fuqine e ligjit, 

nr. 4, date 9.7.2008, te Keshillit te Ministrave, Presidenti i Republikes 9mon se ky ligj, i paraqitur 

per shpallje, eshte nje nisem ligjore e nxituar, jo e plote dhe fryma e ketij ligji shkon ne kundershtim 

me kuadrin ligjor aktual ne fuqi. 

Per keto dhe te tjera arsye te parashtruara ne vijim, ne bindje te Kushtetutes se Shqiperise dhe ne 

ushtrim te se drejtes te parashikuar ne piken 1 te nenit 85 te saj, Presidenti i Republikes ka vendosur 

qe ky ligj, i duhet kthyer per rishqyrtim Kuvendit, mbeshtetur ne argumentet e renditura si me 

poshte: 

Nepermjet Aktit Normativ nr. 4, date 9.7.2008, i cili eshte miratuar me ligjin nr. 9967, date 

24.7.2008, Kuvendi i Shqiperise ka percaktuar bazen ligjore mbi te cilen do te realizohen proceset e 

privatizimit dhe dhenies ne perdorim shoqerive tregtare dhe institucioneve shteterore te 

ndermarrjeve apo objekteve te ve9anta, mjeteve kryesore dhe mjeteve te xhiros se ketyre 

ndermarrj eve. 

Pasi ky akt normativ me fuqine e ligjit eshte miratuar nga Kuvendi i Shqiperise, Keshilli i Ministrave 

ka miratuar aktet nenligjore te nevojshme per vleresimin e objekteve apo ndermarrjeve si dhe 

mjeteve te tyre kryesore ne kuader te procesit te privatizimit. 

Konkretisht qellimi i nxjerrjes se Aktit Normativ me fuqine e ligjit pasqyrohet ne nenin 1 te tij , ku 

paarashikohet se: 

"Qellimi i ketij akti normativ eshte percaktimi i organeve dhe i kompetencave, qe ato kane, per 

privatizimin dhe dhi!nien ni! pi!rdorim shoqi!rive tregtare dhe institucioneve shteti!rore ti! 

ndi!rmarrjeve apo objekteve ti! vefanta, mjeteve kryesore dhe mjeteve ti! xhiros si! ki!tyre 

ndi!rmarrjeve". 

Pra Keshilli i Ministrave dhe Kuvendi i Shqiperise, ka qene i qarte ne miratimin e ketij akti ligjor, i 

cili pjese te fushes se rregullimit ka patur ne vijimesi procesin e privatizimit apo dhenies ne perdorim, 

te ish-ndermarrjeve apo objekteve shteterore, te cilat sipas vendimit te organit kompetent do te dilnin 

ne privatizim duke kaluar keshtu ne pronesi private. 

Kjo llogjike e privatizimit te nje pasurie shteterore sipas ketij ligji ndiqet ne gjithe nenet vijuese te 

tij ku psh: ne nenin 3 dhe 4 parashikohet se kalimi i prones shteterore ne prone private drejtohet nga 

ministria pergjegjese per ekonomine, e cila percakton kohen dhe formen e realizimit te privatizimit, 

per te gjitha pasurite shteterore, qe i nenshtrohen ketij procesi dhe ku miratimi i privatizimit per 

pasurite e luajtshme kryhet nga organi, qe i adminiStron ato. Organi, qe kryen procedurat e shitjes 
I 

se prones shteterore, qe privatizohet, perve9 rasteve kur parashikohet ndryshe me ligj, eshte 

Drejtoria e Administrimit dhe Shitjes se Pronave P�blike, ne Ministrine e Financave. 

Pra qellimi i miratimit te Aktit Normativ nr.4, date 09.07.2008, i ndryshuar, eshte percaktimi i 

rregullit mbi menyren se si jepet fillimisht miratimi per privatizimin e nje prone shteterore, e me pas 

menyra dhe procedura se si miratohet vleresimi i nje prone deri ne procedurat finale te shitjes se saj. 

Ne kundershtim me frymen dhe qellimin e vet Aktit Normativ nr.4, date 09.07.2008, Kuvendi i 

Shqiperise, me ligjin nr. 37 /2019, ka vleresuar te beje disa shtesa ne kete akt ligjor. Konkretisht ligji 

nr. 37/2019, permban vetem nje nen sipas te cilit ne aktin normativ, behet kjo shtese: 

Neni 1 

Ne nenin 2 behen shtesat si me poshte: 

I.Ne paragrajin e dyte, ne jjaline e pare, pas fjales "tenderit" shtohenfjalet "ose tjetersimit, sipas 

veprimeve juridike te kalimit te pronesise se pasurive te paluajtshme, te percaktuara ne Kodin Civil 

te Republikes se Shqiperise, perve<; formes se kalimit te pronesise nepermjet kontrates se dhurimit. ". 

2. Pas paragrajit te dyte shtohet nje paragraf me kete permbajtje: 

"Kalimi i prones shteterore ne private te behet edhe ne funksion te planeve te pergjithshme vendore, 

me kushtin qe pjesa shteterore te mos jete me e madhe se 20 per qind e prones qe do te zhvillohet, 

sipas kushteve dhe kritereve qe percaktohen me vendim te Keshillit te Ministrave. Vendimi i Keshillit 

te Ministrave, per keto raste, percakton, gjithashtu, kushtet qe duhet te plotesojne kerkuesit e 

tjetersimit me kontrate te prones shteterore, menyren e vleresimit te prones shteterore, si dhe organet 

qe perfshihen gjate procesit dhe rolin e tyre". 

Nga permbajtja e kesa dispozite, rezulton qarte se qeveria dhe Kuvendi, per te adresuar zgjidhjen e 

rasteve te ve9anta ku disa siperfaqe toke shteterore, te cilat shtrihen permes parcelave ne pronesi 

private behen pengese per realizimin e investimeve, pasi nuk ekziston nje haze tjeter ligjore per 

tjetersimin e tyre, ka ndermarre kete iniciative e cila sipas Kuvendit vleresohet si menyra me e mire 

per t'i dhene zgjidhje me ligj ketyre problematikave. 

Kjo problematike pranohet ne relacionin e Keshillit te Ministrave dhe ne raportin e Komisionit te 

c;eshtjeve Ligjore, Administrates Publike dhe te Drejtat e Njeriut ku arsyetohet se: 

"Ne mjaft raste ekzistojne siperfaqe te ndryshme toke prone private, te cilat jane te perfshira ne 

planet e miratuara te zhvillimit urban nga ana e njesive te veteqeverisjes vendore. Por keto siperfaqe 

toke private rrethojne, prekin ose jane menjehere ne kuji me copeza siperfaqeje relativisht te vogla 

toke, ne pronesi te qeverisjes qendrore ose te njesive te veteqeverisjes vendore. 

Prandaj, projektligji ka per qellim zgjerimin e konceptit te privatizimit te parashikuar ne aktin 

normativ, qe krahas formes se privatizimit me menyren e tenderit, te parashikoje edhe formen e 

privatizimit me metoden e "tjetersimit" ne funksion te disa siperfaqeve toke shteterore qe preken 

nga planet e pergjithshme vendore. Nisur nga fakti se regjimi juridik i pasurive te paluajtshme 

ndryshon ne funksion te llojit apo te menyres se perdorimit te tokes, propozimi per kete rast eshte qe 

shtesat dhe ndryshimet te kryhen pikerisht duke amenduar aktin normativ nr.4, te ndryshuar, qe prek 

privatizimin e pronave te institucioneve shteterore. 

Tjetersimi do te behet nepermjet kontratave te tjetersimit ku pronesia mbi pasurine kalon ne <;astin 

e lidhjes se kontrates se tjetersimit te kesaj pasurie. Bleresi apo perfituesi i kesaj pasurie behet 

pronar i ligjshem i saj qe ne momentin e nenshkrimit te kontrates, duke fituar te gjitha te drejtat dhe 

detyrimet qe lidhen me qenien e tij si pronar mbi kete pasuri". 

Nese krahasojme drejtperdrejte qellimin per te cilin eshte nxjerre Akti Normativ nr.4, date 

09.07.2008 dhe permbajtjen e ligjit nr.37/2019, rezulton qarte se kemi te bejme me dy akte qe 

synojne te rregullojne 9eshtje dhe problematika te ndryshme, nderkohe qe krahasimisht te dy keto 

akte nuk permbajne procedura te se njejtes fryme qe te garantojne ne nivel te njejte lirine e 

veprimtarise ekonomike. 

Nisur nga ky krahasim i qellimit te miratimit te ketyre dy normave (Aktit Normativ nr.4/2008 dhe 

ligjit nr. 37/2019), Presidenti i Republikes, arrin ne konkluzionin se nderhyrja qe synohet te 

realizohet nepermjet ligjit nr. 37/2019, eshte krejtesisht e papershtatshme ne menyren se si ajo eshte 

realizuar. 

Rregullimi apo dhenia zgjidhje e problematikave te caktuara qe pengojne zhvillimin e ekonomise, 

duhet te zgjidhet me nisma ligjore te plota, te qarta te cilat ve9se te garantojne zgjidhjen e atyre 

fenomeneve qe prodhon jeta shoqerore, duhet te jene patjeter te mbeshtetura ne parashikimet 

kushtetuese dhe ne harmoni me kuadrin ligjor ne fuqi qe mbron dhe garanton pronen shteterore. 

Kushtetuta ne nenin 11 pika 2 te saj parashikon se, prona private dhe publike mbrohen njelloj me 

ligj. Kuvendi i Shqiperise, ne respekt te ketij parashikimi kushtetues, ka miratuar ligjin nr. 8743, 

date 22.2.2001 "Per pronat e paluajtshme te shtetit". 

Ne kete ligj ne nenin 2 te tij percakohet qarte se: 

a) "Prone e paluajtshme e shtetit" kuptohet prona e paluajtshme e pushtetit qendror dhe e njesive 

te qeverisjes vendore. 

b) "Prone e paluajtshme publike" kuptohet ajo pjese e pronave te paluajtshme te shtetit qe 

permbush funksione themelore dhe te pandashme te shtetit dhe qe sjell perfitime ne favor te publikut 

te gjere. 

Nderkohe ne nenin 3 te ketij ligji percaktohet qarte se kush jane ato prona te paluajtshme qe i 

perkasin shtetit dhe bejne pjese ne pronat e paluajtshme publike te patjetersueshme. Nder 

parashikimet e tjera ne nenin 3, pika 4 te ligjit nr. 8743, date 22.2.2001 "Per pronat e paluajtshme te 

shtetit", parashikohet se: 

"4. Pronat e paluajtshme publike tjetersohen ose jepen ne perdorim sipas menyrave dhe kufzjve te 

percaktuar me ligje ti! vefanta". 

Po keshtu per ti dhene nje status mbrojtje te vecante ky ligj ne nenin 4, pika 2 parashikon se: 

"Ndryshimi i statusit te nje prone te paluajtshme te shtetit nga publike ne jopublike behet sipas 

procedurave ti! percaktuara me ligj". 

4 



Ne referim te ketyre parashimimeve te ligjit per mbrojtjen e prones shteterore si asaj qe konsiderohet 
prone e paluajtshme e shtetit dhe asaj qe konsiderohet prone e paluajtshme publike, rezulton se ligji 
nr. 37/2019, bie ne kundershtim flagrant me parashikimet e ligjit nr. 87 43, date 22.2.2001 "Per pronat 
e paluajtshme te shtetit". 

Konkretisht nderkohe qe ligji nr. 8743; date 22.2.2001 "Per pronat e paluajtshme te shtetit", 
percakton si te detyrueshme qe pronat e paluajtshme publike apo pronat e paluajtshme te shtetit 
tjetersohen ose jepen ne perdorim sipas menyrave dhe kufijve te percaktuar me ligje te ve�anta, 

ligji nr. 37/2019 ne nenin 1, pika 2 parashikon qe kalimi i prones shteterore ne private ne funksion 
te planeve te pergjithshme vendore, me kushtin qe pjesa shteterore te mos jete me e madhe se 20 per 
qind e prones qe do te zhvillohet, sipas kushteve dhe kritereve ge percaktohen me vendim te 

Keshillit te Ministrave". 

Pra sipas parashikimeve te nenit 1, ligji nr. 37/2019, autorizon Keshillin e Ministrave, per te 
percaktuar kushtet qe duhet te plotesojne kerkuesit e tjetersimit me kontrate te prones shteterore. 

Pikerisht ky delegim qe jep ligji nr. 37/2019, tek organi i Keshillit te Ministrave, eshte i ndaluar 
sipas parashikimeve te ligjit nr. 8743/2001, i cili kerkon qe pronat e paluajtshme publike apo 

pronat e paluajtshme te shtetit tjetersohen ose jepen ne perdorim sipas menyrave dhe kufijve 

te percaktuar me ligj, dhe jo me vendim te Keshillit te Ministrave. 

Kjo situate, krijon nje mbivendosje te asaj qe lejohet dhe asaj qe ndalohet midis normave rregullatore 
te nivelit te njejte, pra me ligj. Kjo gjendje konkuruese midis normave ligjore krijon rrezikun qe ne 
praktike te krijohet konflikt institucional midis institucioneve shteterore qe zgjedhin ti referohet 
dispozitave te ndryshme te ligjit per te njejtin fakt, apo mundesi te keqzbatimit ne praktike te normes 
te sapomiratuar. 

Ne rast se kjo norme e re ligjore (ligji nr. 37/2019), do te aplikohet sipas permbajtjes se saj, ne 
praktike do te ndeshemi ne nje situate ku Keshilli i Ministarve do te miratoje rregulla se si te 
tjetersoje nje pasuri publike truall ne funksion te nismes se ndermarre, nderkohe qe nga ana tjeter 
ligji nr.8743/2001, per shkak te llojit te pasurise publike apo shteterore te perfshire ne proces nuk 
lejon tjetersimin e po se njejtes prone. 

Ne kete menyre Presidenti i Republikes, vlereson se nese Kuvendi vertet deshiron qe t'i jape nje 
zgjidhje perfundimtare ketij problemi qe ka konstatuar rruga me e mire per te garantuar siguri te 
plote juridike dhe nje adresim afatgjate eshte qe te hartoje nje ligj krejtesisht te ri duke perfshire 
brenda tij, edhe ato 9eshtje qe me ligjin nr. 37/2019, eshte menduar t'i delegohen Keshillit te 
Ministrave. 

Te nderuar deputete, 

Per arsyet e parashtruara me siper, ne bindje te Kushtetutes dhe ne ushtrim te se drejtes te parashikuar 

ne piken 1, te nenit 85 te saj, kam vendosur kthimin per rishqyrtim te ligjit nr. 37/2019 "Per disa 

shtesa ne aktin normativ, me fuqine e·ligjit, nr. 4, date 9.7.2008, te Keshillit te Ministrave, "Per 

privatizimin dhe dhenien ne perdorim shoqerive tregtare dhe institucioneve shteterore te 

ndermarrjeve apo objekteve te ve9anta, mjeteve kryesore dhe mjeteve te xhiros se ketyre 

ndermarrjeve", miratuar me ligjin nr. 9967, date 24.7.2008, dhe ndryshuar me ligjin nr. 3/2015", me 

qellim rishikimin nga Kuvendi i Shqiperise. 

